
მაღალი კონსერვაციული ღირებულების (HCV) ტყეების ეროვნული  ჩარჩო დოკუმენტი საქართველოსთვის 
შესავალი
მოცემული ჩარჩო დოკუმენტი (სამუშაო ვერსია 1-0) შემუშავებულია საქართველოსთვის სატყეო სამეურვეო საბჭოს (FSC) სქემით კონტროლირებადი მერქნის (Controlled Wood, CW) რისკების ეროვნული შეფასების განხორციელებისთვის მე-3 კატეგორიისათვის.

ამავდროულად, ეს დოკუმენტი გამოიყენება როგორც საფუძველი FSC პრინციპებისა და კრიტერიუმების (P&C) მე-9 პრინციპის (HCV) ინტერპრეტაციისთვის საქართველოში. ასევე, იგი გამოყენებულ უნდა იქნას  როგორც სახელმძღვანელო მითითება მასერტიფიცირებელი ორგანოების ადაპტირებული სტანდარტებისთვის ან  საქართველოში ტყის მდგრადი მართვის ეროვნული სტანდარტების შემუშავებისთვის.

1. HCV ტყეების ჩარჩო დოკუმენტის კონტექსტი 
ამ თავში მოცმულია კონტექსტი HCV ჩარჩო დოკუმენტისთვის FSC სტანდარტების სისტემის ფარგლებში. 
1.1. FSC პრინციპებისა და კრიტერიუმების მოთხოვნები

პრინციპი 9: მაღალი კონსერვაციული ღირებულებები 
ორგანიზაციამ
 უნდა უზრუნველყოს მართვის ერთეულში HCV-ების შეინარჩუნება ან გაძლიერება  სიფრთხილის ღონისიებების გატარების გზით. 
კრიტერიუმი 9.1. ორგანიზაციამ, დაინტერესებული მხარეების მონაწილეობით და სხვა საშუალებებითა და წყაროებით, უნდა შეაფასოს და დააფიქსიროს მართვის ერთეულში შემდეგი HCV-ების არსებობა და სტატუსი, სატყეო ღონისძიებების ზემოქმედების მასშტაბების, ინტენსიურობის და რისკების, და HCV-ების არსებობის ალბათობის პროპორციულად:
HCV 1 - სახეობათა მრავალფეროვნება. ბიოლოგიური მრავალფეროვნების, მათ შორის იმ ენდემური სახეობების, იშვიათი ან გადაშენების საფრთხის ქვეშ მოქცეული სახეობების კონცენტრაციის ადგილები, რომლებიც მნიშვნელოვანია გლობალურ, რეგიონალურ ან ეროვნულ დონეზე. 
HCV 2 - ლანდშაფტის დონის ეკოსისტემები და მოზაიკები. ტყის ხელუხლებელი ლანდშაფტები და დიდი ლანდშაფტის დონის ეკოსისტემების და ეკოსისტემების მოზაიკები, რომლებიც მნიშვნელოვანია გლობალურ, რეგიონალურ ან ეროვნულ დონეზე, და რომლებიც შეიცავენ ბუნებრივად არსებული სახეობების სიცოცხლისუნარიან პოპულაციებს გავრცელებისა და სიუხვის ბუნებრივი მახასიათებლებით. 
HCV 3 - ეკოსისტემები და ჰაბიტატები. იშვიათი, რისკის ქვეშ ან გადაშენების საფრთხის წინაშე მდგარი ეკოსისტემები, ჰაბიტატები ან თავშესაფრები. 
HCV 4 - კრიტიკული ეკოსისტემური სერვისები. ძირითადი ეკოსისტემური სერვისები კრიტიკულ სიტუაციაში, მათ შორის წყალშემკრები აუზების დაცვა და მოწყლვადი ნიადაგებისა და ფერდობების ეროზიის კონტროლი.

HCV 5 - თემების საჭიროებები. ადგილობრივი მოსახლეობისა და მკვიდრი ხალხების ძირითად საჭიროებათა დასაკმაყოფილებლად უმნიშვნელოვანესი ადგილები და რესურსები (საარესებო წყაროს, ჯანმრთელობის, კვების, წყლის და ა.შ. თვალსაზრისით), რომელთა იდენტიფიცირება მოხდა ამ თემებისა და მკვიდრი ხალხების მონაწილეობით. 
HCV 6 - კულტურული ფასეულობები. ადგილები, რესურსები, ჰაბიტატები და ლანდშაფტები, რომლებიც მნიშვნელოვანია გლობალური ან ეროვნული კულტურული, არქეოლოგიური ან ისტორიული თვალსაზრისით, და/ ან კრიტიკულად მნიშვნელოვანია ადგილობრივი თემებისა და მკვიდრი ხალხების ტრადიციული კულტურებისთვის კულტურული, ეკოლოგიური, ეკონომიკური და/ ან რელიგიური/ იდენტურობის თვალსაზრისით, რომელთა იდენტიფიცირება მოხდა ამ თემებისა და მკვიდრი ხალხების მონაწილეობით.  
კრიტერიუმი 9.2. ორგანიზაციამ უნდა შეიმუშავოს ეფექტიანი სტრატეგია რათა შეინარჩუნოს და/ ან განამტკიცოს დაინტერესებული მხარეებისა და ექსპერტების მონაწილეობით იდენტიფიცირებული HCV-ები.

კრიტერიუმი 9.3. ორგანიზაციამ უნდა განახორციელოს სტრატეგიები და ქმედებები იდენტიფიცირებული HCV-ების შენარჩუნებისა და განმტკიცებისთვის. ამ სტრატეგიებისა და ქმედებების განხორციელების პროცესში გამოყენებულ უნდა იქნას ფრთხილი მიდგომა და ისინი  მართვის ღონისძიებების მასშტაბების, ინტენსიურობისა და რისკის პროპორციული უნდა იყოს. 
კრიტერიუმი 9.4. ორგანიზაციამ უნდა მოახდინოს იმის დემონსტრირება, რომ პერიოდულად ტარდება მონიტორინგი HCV-ების სტატუსში ცვლილებების შესაფასებლად, და განახორციელებს მართვის სტრატეგიების ადაპტაციას მათი ეფექტური დაცვის მიზნით. მონიტორინგი უნდა იყოს მართვის ღონისძიებების მასშტაბების, ინტენსიურობისა და რისკის პროპორციული და უნდა მოიცავდეს დაინტერესებული მხარეებისა და ექსპერტების ჩართულობას. 

ეს ჩარჩო დოკუმენტი გამოყენებულ უნდა იქნას მენეჯერებისა და დაინტერესებული მხარეების დასახმარებლად HCV-ების იდენტიფიცირებაში და მათ შენარჩუნებასა და განმტკიცებაში. 
1.2. სტანდარტული მოთხოვნები კონტროლირებადი მერქნისადმი 
კონტროლირებადი მერქნის (CW) კონტექსტისთვის, უმნიშვნელოვანეს კონცეფციას წარმოადგენს მერქნის წარმოშობის რაიონი (მაგ. ქვეყანა ან რეგიონი, სადაც ხდება მერქნის დამზადება), რომელიც უნდა შეფასდეს. საქართველოში  CW-სთვის ქვეყნის დონე უნდა ჩაითვალოს წარმოშობის რაიონად, რადგან საქართველოს ტყეები შედარებით მცირე ფართობზეა განლაგებულია (მთლიანობაში დაახლოებით 2.8 მლნ ჰა, საიდანაც თითქმის ყველა ბუნებრივია), ხოლო მართვის, საკუთრებისა და სხვა ინსტიტუციონალური საკითხები საკმაოდ ერთგვაროვანია ქვეყნის მასშტაბით. CW განხორციელებისთვის, გადამოწმების პროცესი უნდა მოიცავდეს:
1. შეფასებას HCV-ების არსებობის იდენტიფიცირებისთვის, ტყის მართვის იმ ერთეულის (FMU) ზომის შესაბამისი მასშტაბებით, სადაც ტარდება შეფასება, და მართვის ამ ერთეულის მართვის ინტენსიურობის შესაბამისად. აუცილებელია შეფასდეს, არის თუ არა FMU-ში ის  HCV-ები, რომლებიც იდენტიფიცირებულ იქნა რისკების შეფასების მატრიცით, როგორც საფრთხის ქვეშ მყოფი, თუ ამ FMU-ს მართვის ღონისძიებები უქმნის მათ საფრთხეს. ეს ჩარჩო დოკუმენტი წარმოადგენს საჭირო მიდგომას FMU-ების ფარგლებში ყოველი HCV კატეგორიის შესაფასებლად. 
2. მაღალი კონსერვაციული ღირებულებების მიმართ საფრთხის არსებობის თაობაზე დაინტერესებულ მხარეებთან კონსულტაციების მტკიცებულებას. დაინტერესებულ მხარეებთან კონსულტაცია HCV-ების და შესაბამისი საფრთხეების ვალიდაციისა და იდენტიფიცირების უმნიშვნელოვანესი ნაწილია. თუ არ მოხდა FMU-ს ფარგლებში მართვის ღონისძიებების საფრთხის ქვეშ მყოფი არცერთი HCV-ის იდენტიფიცირება, მაშინ CW-ის  HCV კატეგორიისთვის მოწოდება შეიძლება ჩაითვალოს დაბალი რისკის მატარებლად. 
3. იდენტიფიცირებული HCV-ების ჩამონათვალს იმ მტკიცებულებასთან ერთად, რომ  მათ საფრთხე არ ექმნებათ შეფასებულ მართვის ერთეულში მიმდინარე ან დაგეგმილი ღონისძიებების მხრიდან. ამ შეფასებას შესაძლოა ხელი შეუწყოს მართვის გეგმამ და შესაბამისმა მონიტორინგმა. მტკიცებულება, რომ მიმდინარე ან დაგეგმილი მართვის ღონისძიებები საფრთხეს არ უქმნის HCV-ებს, უნდა დადასტურდეს დაიტერესებული მხარეებისა და შესაბამისი ექსპერტების მიერ. 
იმის დემონსტრირება, რომ მიმდინარე ან დაგეგმილი მართვის ღონისძიებების მხრიდან HCV-ებს საფრთხე არ ექმნება და ხორციელდება სიფრთხილის პრინციპი, წარმოადგენს ტყის მმართველის პასუხისმგებლობას. ზოგიერთ შემთხვევაში HCV-ების არსებობა შეუთავსებელია ხე-ტყის დამზადებასთან. 
მერქნის მომწოდებლის მართვის გეგმა შესაძლოა შეიცავდეს ან არ შეიცავდეს ისეთ ღონისძიებებს, როგორიცაა HCV-ების კონსერვაცია, აღდგენა და მონიტორინგი. შესაბამისად, თუ  HCV-ების შეფასება რთულია, FSC CoC სერტიფიკაცის მფლობელი კომპანიამ (შემდგომში „ორგანიზაცია“ - იხ. ზემოთ, სქოლიო 2) უნდა გამორიცხოს მერქნის მომწოდებელი
 CW პროგრამიდან. 
1.3 როგორ ჯდება ეს ჩარჩო დოკუმენტი FSC სისტემაში
საერთაშორისო FSC P&C (რომელიც შეიცავს HCV კონცეფციას მე-9 პრინციპში) ქმნის საფუძველს ეროვნულ დონეზე ინდიკატორებისა და ვერიფიკატორების შემუშავებისთვის, ტყის მდგრადი მართვის ეროვნული სტანდარტების მომზადების პროცესში. ეს სტანდარტები შემდგომში გამოყენებულ უნდა იქნეს ტყეების სერტიფიცირებისთვის. თავის მხრივ,  FSC კონტროლირებადი მერქნის სტანდარტები მოიცავს რიგ საერთაშორისო მოთხოვნებს და ინდიკატორებს, რომლებიც გამოყენებულ უნდა იქნას CW რისკების შეფასებისთვის ეროვნულ დონეზე. ეს დოკუმენტი წარმოადგენს სახელმძღვანელო პრინციპებს HCV ტყეებთან მიმართებაში საქართველოსთვის, რომლებიც შეიძლება გამოყენებულ იქნას როგორც CW შეფასების პროცესის, ასევე FSC სერტიფიკაციის პროცესის ხელშესაწყობად. 
2. ჩარჩო დოკუმენტის გამოყენება 
2.1. მოქმედების ფარგლები
დოკუმენტში მოცემულია პროცესი და რჩევები ორგანიზაციის მიერ FSC-STD-40-005 V3-1-ის „A“ დანართის -  მოთხოვნები FSC კონტროლირებადი მერქნის მომარაგებისადმი - შესაბამისად HCV იდენტიფიცირებისა და შეფასებისთვის საჭირო ინსტრუმენტების თაობაზე.

ეს ჩარჩო დოკუმენტი ასევე შესაძლოა გამოყენებულ იქნას, როგორც FSC მე-9 პრინციპის შესრულების მიზნებისთვის  HCV-ის განმარტების საფუძველი და გამოყენებულ უნდა იქნას როგორც შუალედური სახელმძღვანელო მითითებები სასერტიფიკაციო ორგანოს ადაპტირებული სტანდარტებისთვის, რომლებიც გამოიყენება საქართველოში.
2.2. სტატუსი
CW სტანდარტში FSC-STD-40-005 V3-1, დანართი „H“, მოთხოვნილია, რომ კომპანიებმა და სასერტიფიკაციო ორგანოებმა უნდა გამოიყენონ ეროვნულ დონეზე შემუშავებული (FSC-ის მიერ აკრედიტებული ეროვნული ინიციატივის ან ექვივალენტური ორგანოს მიერ) ნებისმიერი ოფიციალური სახელმძღვანელო მითითებები, მათ შორის CW შეფასებასთან დაკავშირებული დოკუმენტები. სახელმძღვანელო დოკუმენტი შესაძლოა შეიცავდეს შესაბამისი დაინტერესებული მხარეების, მაღალი კონსერვაციული ღირებულებების მქონე უბნების ან კონსულტაციების პროცედურების დეტალებს. FSC International-ის მიერ დამტკიცების შემდეგ, ამ სახელმძღვანელო მითითებების ვერ- ან არ-შესრულება ითვლება დარღვევად. 
2.3. მომხმარებლები
ეს ჩარჩო დოკუმენტი განკუთვნილია ორგანიზაციების (რომლებსაც სურთ CW შეძენა საკუთარ  FSC-CoC სერტიფიცირებულ მერქანთან შესარევად) და ტყის მმართველების (CW-ის პოტენციური მიმწოდებლები) დასახმარებლად CW სტანდარტების გამოყენების საქმეში და FSC პრინციპებისა და კრიტერიუმების კონტექსტში HCV შესაბამის მოთხოვნებზე ფოკუსირებით. ისინი გამოყენებულ უნდა იქნას მასერტიფიცირებელი ორგანოების (რომლებიც სერტიფიკატებს გასცემენ FSC სქემით) მიერ, რათა მათი გადამოწმების სტანდარტები საქართველოს კონტექსტთან იქნას შესაბამისობაში მოყვანილი.  

2.4. სტრუქტურა
ჩარჩო დოკუმენტში მოცემულია თითოეული HCV კლასის განმარტება საქართველოს კონტექსტში. ასევე მოცემულია მართვის ზოგადი რეკომენდაციები ამ ღირებულებების მოვლა-შენარჩუნებისა და განმტკიცებისთვის.

ამ ღირებულებების ჩამონათვალი არ წარმოადგენს ამომწურავ ნუსხას. დაინტერესებულმა მხარეებმა და ექსპერტებმა ასევე შესაძლოა დაამატონ ტყეების მაღალი კონსერვაციული ღირებულებები და ძალიან მნიშვნელოვანია მათთან კონსულტაციების ჩატარება HCV-ის ნებისმიერი შეფასების პროცესში. 
2.5. ძალაში შესვლის თარიღი 
ჩარჩო დოკუმენტი ძალაში შევა ….
3. HCV ტყეების ეროვნული ჩარჩო დოკუმენტის აღწერა საქართველოსთვის 
3.1. წინასიტყვაობა
HCV-ებად ჩამოთვლილი კლასები შეესაბამება საერთაშორისო დონეზე განსაზღვრულ კლასებს. HCV-ებთან დაკავშირებული საქართველოს სატყეო კანონმდებლობის მოთხოვნების დაკმაყოფილება არის აუცილებელი, თუმცა არასაკმარისი პირობა ამ დოკუმენტის მოთხოვნებთან შესაბამისობისთვის. სხვა სიტყვებით რომ ვთქვათ, თუ ტყის მართვის ოპერაციები შეესაბამება სახელმწიფოს და/ ან ადგილობრივ კანონებსა და რეგულაციებს, არ უნდა ჩაითვალოს, რომ ეს კანონები შეესაბამება ამ სტანდარტის მოთხოვნებს. თავად კანონები შესაძლოა არ იყოს საკმარისი HCV-ების მიმართ არსებული რისკების შესამცირებლად. შესაბამისობისთვის საჭირო იქნება დამატებითი მოკვლევა, როგორც მითითებულია ამ ჩარჩოებში. 
HCV 1: სახეობათა მრავალფეროვნება. ბიოლოგიური მრავალფეროვნების, მათ შორის გლობალურ, რეგიონალურ ან საერთაშორისო დონეზე მნიშვნელოვანი ენდემური სახეობების და იშვიათი ან გადაშენების საფრთხის ქვეშ მყოფი სახეობების  კონცენტრაციის ადგილები. 
HCV 1.a: დაცული ტერიტორიები 

ინტერპრეტაცია

დაცული ტერიტორიები, რომლებიც შექმნილია ეროვნულ, რეგიონულ ან გლობალურ დონეზე მნიშვნელოვანი ბიომრავალფეროვნების კონცენტრაციის ადგილების დასაცავად, წარმოადგენენ HCV 1-ის არსებობის ინდიკატორებს. „დაცული ტერიტორიების სისტემის შესახებ“ საქართველოს კანონი ითვალისწინებს IUCN კატეგორიების I-VI შესაბამისი დაცული ტერიტორიების შექმნას. ასევე გათვალისწინებულია საერთაშორისო შეთანხმებების საფუძველზე დაცული ტერიტორების შექმნა.
გამოვლენა

HCV 1.a: ტერიტორიები, რომლებიც დაცულია „დაცული ტერიტორიების სისტემის შესახებ“ საქართველოს კანონის მიხედვით და საქართველოს მიერ ხელმოწერილი საერთაშორისო შეთანხმებების საფუძველზე – ნაკრძალები, ეროვნული პარკები, ბუნების ძეგლები, აღკვეთილები და დაცული ლანდშაფტები (შეესაბამება IUCN  I-V კატეგორიებს; დაცული ტერიტორიები რომლებიც უკვე ოფიციალურად არის შექმნილი საქართველოში და მართვის ქვეშაა); საერთაშორისო შეთანხმებების საფუძველზე ჩამოყალიბებული დაცული ტერიტორიების მაგალითს წარმოადგენს რამსარის კონვენციის ფარგლებში შექმნილი დაცული ტერიტორიები დასავლეთ საქართველოში.

HCV 1.b: იშვიათი, საფრთხის ან გადაშენების საფრთხის ქვეშ მყოფი ან ენდემური სახეობების კონცენტრაცია
ინტერპრეტაცია

HCV 1.b გულისხმობს იშვიათი, საფრთხის ან გადაშენების საფრთხის ქვეშ მყოფი, ან ენდემური სახეობების კონცენტრაციიას, რაც მნიშვნელოვანია საქართველოს მასშტაბით. აღნიშნულ სახეობებში იგულისხმება IUCN-ის და/ან საქართველოს წითელი ნუსხის სახეობები სტატუსით „მოწყვლადი“, „საფრთხის“ ან „გადაშენების საფრთხის ქვეშ მყოფი“. ასევე, ამ ნუსხაში შედის ენდემური სახეობები - საქართველოს და/ან კავკასიის ენდემები.
გამოვლენა

HCV 1.b: ტერიტორიები, რომლებიც მოიცავს წითელ ნუსხაში მყოფ (ეროვნული, ევროპული, საერთაშორისო - IUCN) იშვიათ, საფრთხის ან გადაშენების საფრთხის ქვეშ მყოფ ან ენდემურ ორ ან მეტ სახეობას ან საქართველოს ბიომრავალფეროვნების სტრატეგიასა და მოქმედებათა გეგმაში (2014-2020) და საქართველოს მიერ ხელმოწერილ საერთაშორისო შეთანხმებებში აღნიშნულ ორ ან მეტ ენდემურ სახეობას. HCV 1.b შეიძლება მოიცავდეს მცირე ტერიტორიას (მაგალითად, მცენარეთა შემთხვევაში) ან დიდ ტერიტორიას (მაგალითად, დიდი ზომის მტაცებელი ან ბალახის მჭამელი ცხოველების პოპულაციების საარსებო გარემო).
HCV 1.c სახეობების კრიტიკული დროებითი თავმოყრის ადგილები
ინტერპრეტაცია

HCV 1.c გულისხმობს ადგილებს, რომლებზეც გარკვეული დროით ან სეზონურად ხდება სახეობების თავმოყრა. ამ თავმოყრის მიზეზი როგორც წესი არის საკვები რესურსის ხელმისაწვდომობა ან გამრავლების ადგილის ან არახელსაყრელი კლიმატური პირობებისგან თავშესაფრის არსებობა.    
გამოვლენა

HCV 1.c: ადგილები, სადაც ხდება სახეობების კრიტიკული დროებითი თავმოყრა – მაგალითად, სეზონური გამრავლების ადგილები, მიგრაციის მარშრუტები და დერეფნები და ა.შ.

შეფასების პროცედურა

1. HCV 1-ის არსებობასთან დაკავშირებით არსებული საუკეთესო ინფორმაციის იდენტიფიცირება; 
2. პოტენციური HCV 1 ჩამონათვალებისა და რუქების მომზადება.
3. დაინტერესებულ მხარეებთან კონსულტაციები მოგროვებული ინფორმაციის გადამოწმების მიზნით. 
4. დაინტერესებულ მხარეებთან კონსულტაციების შედეგების საფუძველზე, საველე მოკვლევის ჩატარება HCV 1 ჩამონათვალებისა და რუქების მოსამზადებლად. 
ზოგადი რეკომენდაციები მართვისთვის

· HCV 1.a: IUCN I-V კატეგორიების შემცველი დაცული ტერიტორიების მართვა საქართველოს შესაბამისი კანონმდებლობის (კანონი დაცული ტერიტორიების შესახებ) შესაბამისად და კონკრეტული დაცული ტერიტორიებისათვის შემუშავებული მართვის დოკუმენტების (პროექტების, გეგმების, რუქების და ა.შ.) ხელმისაწვდომობა. დაცული ტერიტორიების მართვა საერთაშორისო შეთანხმებების საფუძველზე (მაგ. რამსარის საიტები), შესაბამისი საკანონმდებლო მოთხოვნებისა და საერთაშორისო ვალდებულებების თანახმად
· HCV 1.b: 
· სატყეო ოპერაციები (თუ ნებადართულია მოცემულ ტერიტორიაზე) უნდა იგეგმებოდეს და ტარდებოდეს ისე, რომ თავიდან იქნეს აცილებული სახეობების ჰაბიტატების დარღვევა; საჭიროების შემთხვევაში უნდა აიკრძალოს ჭრა, ტყით სხვა სახის სარგებლობა ან სხვა სატყეო- სამეურნეო ოპერაციები, რომლებმაც შესაძლოა მნიშვნელოვანი ზემოქმედება იქონიონ ჰაბიტატებზე (მაგ. გზის მშენებლობა).    
· მართვის ნებისმიერი ღონისძიება უნდა დაიგეგმოს და განხორციელდეს იმ სახეობების სპეციალური ბიოლოგიური და ეკოლოგიური პარამეტრების გათვალისწინებით, რომლებტანაც არის ასოცირებული HCV 1.b. 
· გარკვეულ შემთხვევებში შესაძლოა საჭირო გახდეს შიდა (მართვის უფრო მკაცრი რეჟიმით) და გარე (ნაკლებად მკაცრი რეჟიმით) ტერიტორიების გამოყოფა.
· HCV 1.c: 
· სატყეო ოპერაციები (თუ ნებადართულია მოცემულ ტერიტორიაზე)  უნდა ითვალისწინებდეს ამ სახეობების ჰაბიტატების (სახეობების დროებითი კრიტიკული კონცენტრაციის ადგილების) დარღვევის თავიდან აცილებას; საჭიროების შემთხვევაში უნდა აიკრძალოს ჭრა, ტყით სხვა სახის სარგებლობა ან სხვა სატყეო-სამეურნეო ოპერაციები, რომლებმაც შესაძლოა მნიშვნელოვანი ზემოქმედება იქონიონ (მაგ. გზის მშენებლობა).    

· მართვის ნებისმიერი ღონისძიება უნდა დაიგეგმოს და განხორციელდეს დაცული სახეობების სპეციალური ბიოლოგიური და ეკოლოგიური პარამეტრების გათვალისწინებით.
· სახეობების დროებითი კონცენტრაციის პერიოდში უნდა აიკრძალოს მართვის ნებისმიერი ღონისძიება.
· გარკვეულ შემთხვევებში შესაძლოა საჭირო გახდეს შიდა (მართვის უფრო მკაცრი რეჟიმით) და გარე (ნაკლებად მკაცრი რეჟიმით) ტერიტორიების გამოყოფა.
HCV 2. ლანდშაფტის დონის ეკოსისტემები და მოზაიკები. ხელუხლებელი ტყის ლანდშაფტები და ეკოსისტემები და ეკოსისტემების მოზაიკები, რომლებიც მნიშვნელოვანია გლობალურ, რეგიონალურ ან ეროვნულ დონეზე და რომლებიც შეიცავს ბუნებრივად არსებული სახეობების უმეტესობას მათი გავრცელებისა და სიუხვის ბუნებრივი ფორმით. 
ინტერპრეტაცია

HCVRN-ის (მაღალი კონსერვაციული ღირებულებების რესურს ქსელი, High Conservation Value Resource Network) ზოგად მითითებებში აღნიშნულია, რომ ეკოსისტემები და მათი მოზაიკები, რომლებიც განლაგებულია საკმაოდ ვრცელ ტერიტორიაზე და შედარებით ნაკლებად არის სახეცვლილი, და რომლებიც უზრუნველყოფს ბუნებრივ გარემოში არსებული სახეობების დიდი უმრავლესობის სიცოცხლისუნარიანი პოპულაციების არსებობას ამ ეკოსისტემებში, შეიძლება ჩაითვალოს HCV2-ად; ასევე, ამ კატეგორიას მიეკუთვნება უფრო მცირე ტერიტორიები რომლებიც თამაშობს საკვანძო როლებს ლანდშაფტის ფუნქციონირებაში, როგორებიცაა ტერიტორიების ურთიერთდაკავშირება და ბუფერული ზონების არსებობა, რაც ხელს უწყობს ლანდშაფტების შენარჩუნებას გაცილებით უფრო ვრცელ ტერიტორიებზე; ასევე, დიდი ტერიტორიები, რომელთა ბუნებრივი იერსახე და ხელუხლებლობა უფრო მეტად არის შენარჩუნებული სხვა ადგილებთან შედარებით და რომლებიც ქმნიან საარსებო გარემოს უმაღლესი რიგის მტაცებლებისათვის ან სხვა სახეობებისათვის, როლებიც საჭიროებენ დიდ ტერიტორიებს გადაადგილებისათვის. 

გამოვლენა

· არიდული ტყის ეკოსისტემები (მაგ. დაბალი სიხშირის საკმლის ხისა (Pistacia mutica) და აკაკის (Celtis caucasica) ტყეები დედოფლისწყაროს მუნიციპალიტეტში, აღმოსავლეთ საქართველო) 
· ხელუხლებელი ტყეები (მდებარეობს ძირითადად დიდი და მცირე კავკასიონის ციცაბო ფერდობებზე; სულ, დაახლოებით 500 000 ჰა) 
· მსოფლიოს ხელუხლებელი ტყიანი ლანდშაფტები, როგორც იდენტიფიცირებულია Global Forest Watch-ის მიერ - http://intactforests.org  (მდებარეობს დიდი კავკასიონის დასავლეთ საქართველოს ნაწილში)
· 10 000 ჰა-ზე მეტი ფართობის უწყვეტი ლანდშაფტები საიდანაც სულ ცოტა 8 000 ჰა დაფარულია ბუნებრივი ტყეებით.
შეფასების პროცედურა:
1. HCV 2-ის არსებობასთან დაკავშირებული საუკეთესო ხელმისაწვდომი ინფორმაციის შეგროვება.
2. დამოუკიდებელი მესამე მხარეების მიერ მიმოხილვა და/ ან ექსპერტების მიერ შეფასება.
3. დაინტერესებულ მხარეებთან კონსულტაციები 1-ლი და მე-2 პუნქტების შედეგებთან დაკავშირებით.

ზოგადი რეკომენდაციების მართვასთან მიმართებაში
· მართვის ღონისძიებები უნდა ინარჩუნებდეს ტყის ეკოსისტემების მასშტაბებს და ხელუხლებლობას, და მათი ბიომრავალფეროვნების კონცენტრაციების - მათ შორის მცენარეებისა და ცხოველების ინდიკატორი სახეობების, უმთავრესი სახეობების, ხელუხლებელი ბუნებრივი ტყეების დიდ ეკოსისტემებთან დაკავშირებული სახეობების და სახეობათა ჯგუფების სიცოცხლისუნარიანობას;  
· მართვის ღონისძიებები უნდა ითვალისწინებდეს ბუნებრივი ტყიანი ლანდშაფტების ფრაგმენტაციის თავიდან აცილებას;
· მართვის ღონისძიებების დაგეგმვისა და განხორციელებისას უნდა იქნას გათვალისწინებული  სიფრთხილის პრინციპები შემდეგთან მიმართებაში: 
· ტყის კორომებისთვის დამახასიათებელი  ადგილობრივი სახეობრივი შემადგენლობის და ედიფიკატორების გენეტიკური შენარჩუნება ლანდშაფტის სტრუქტურის ცვლილების პრევენციისთვის
· ტყის მუდმივი საფარის შენარჩუნება 
· ტყის ნიადაგის მინიმალური დაზიანება მართვის ღონისძიებების განხორციელების პროცესში
· მცენარეების, ცხოველების, სოკოებისა და სხვა სახეობების ჰაბიტატების შენარჩუნება, მათი ბუნებრივი შემადგენლობისა და პოპულაციების  აღდგენა.
HCV 3. ეკოსისტემები და ჰაბიტატები. იშვიათი, საფრთხის ქვეშ მყოფი ან გადაშენების საფრთხის ქვეშ მყოფი ეკოსისტემები, ჰაბიტატები ან თავშესაფრები 
ინტერპრეტაცია

HCVRN-ის ზოგადი მითითებების თანახმად, HCV3 მოიცავს ეკოსისტემებს, ჰაბიტატებს ან რეფუგიუმებს, რომელთაც აქვს განსაკუთრებული მნიშვნელობა მათი იშვიათობის ან მაღალი დონის საფრთხის ქვეშ ყოფნის, ან იშვიათი ან უნიკალური სახეობრივი შემადგენლობის, ან სხვა დამახასიათებელი ნიშან-თვისებების გამო. შესაძლო HCV3-ების მაგალითებია:

· ეკოსისტემები, როლებიც იშვიათია ბუნებრივი მიზეზების გამო 
· ეკოსისტემები, როლებიც იშვიათია ანთროპოგენული მიზეზების გამო 
· ეკოსისტემები, ჰაბიტატები და თავშესაფრები, რომლებიც კლასიფიცირებულია, როგორც საფრთხის ქვეშ მყოფი ეროვნული კანონმდებლობის და საერთაშორისო კონვენციების, შეთანხმებებისა და ინიციატივების (მაგ. NATURA 2000, IUCN ეკოსისტემების წითელი ნუსხა და ა.შ.) შესაბამისად.
გამოვლენა

HCV3 კატეგორიას მიეკუთვნება შემდეგი ეკოსისტემები (ეს ჩამონათვალი არ არის სრული):

· შემორჩენილი ბუნებრივი (მათ შორის ბუნებრივი სახეცვლილი) ჭალის ტყეები აღმოსავლეთ საქართველოში (მდ. ალაზნის, ივრისა და მტკვრის და მათი შენაკადების გასწვრივ; სულ, დაახლოებით 25 000 ჰა) 
· აღმოსავლური ნაძვის (Picea orientalis) კორომების მცირე ფრაგმენტები მდინარე არაგვის ხეობაში (მდინარე კაწალხევი, დუშეთის მუნიციპალიტეტი) 

· აღმოსავლური წიფლის (Fagus orientalis) ტყეები, აბასთუმნის მუნიციპალიტეტი 
· სოსნოვსკის ფიჭვის (Pinus Sosnowskii) ტყეები ცივგომბორის მთის ირგვლივ (თელავისა და საგარეჯოს მუნიციპალიტეტები)
· აღმოსავლური წიფლის ტყეები როდოდენდრონის (Rhododendron spp.) ქვეტყით ილტოს ხეობაში (ახმეტის მუნიციპალიტეტი)
· პონტოს მუხის (Quercus pontica) კორომი ჩოხატაურის მუნიციპალიტეტში, სოფ. ჩხაკოურასთან. 
შეფასების პროცედურა
1. HCV 3-ის არსებობასთან დაკავშირებით არსებული საუკეთესო ინფორმაციის იდენტიფიცირება; 
2. პოტენციური HCV 3 ჩამონათვალებისა და რუქების მომზადება.

3. დაინტერესებულ მხარეებთან კონსულტაციების გავლა შეგროვებულ ინფორმაციასთან დაკავშირებით. 
4. დაინტერესებულ მხარეებთან კონსულტაციების შედეგების საფუძველზე, მომზადებული ჩამონათვალებისა და რუქების დამტკიცება ან დამატებითი საველე მოკვლევის ჩატარება HCV 3-ის იდენტიფიცირებისთვის. 
ზოფადი რეკომენდაციები მართვასთან მიმართებაში
· მართვის ღონისძიებები უნდა ითვალისწინებდეს ამ ღირებულებების კონსერვაციისა და განმტკიცებას 
· მართვის ღონისძიებების დაგეგმვისა და განხორციელებისას მხედველობაში უნდა იქნას მიღებული იშვიათი, საფრთხის ქვეშ მყოფი ან გადაშენების საფრთხის ქვეშ მყოფი ეკოსისტემების, ჰაბიტატების ან თავშესაფრების სპეციალურ პარამეტრები, მათი გავრცელება, მოწყლვადობა, სიხშირე და ა.შ. 
HCV 4. კრიტიკული ეკოსისტემური სერვისები (ფუნქციები). ძირითადი ეკოსისტემური სერვისები, რომელთაც კრიტიკული მნიშვნელობა აქვს, მათ შორის წყალშემკრები აუზების დაცვა და მოწყლვადი ნიადაგებისა და ფერდობების ეროზიის კონტროლი. 
HCV – 4a: ტყეები რომლებიც მნიშვნელოვანია წყალდიდობების რისკის შემცირებისა და წყალმომარაგების უზრუნველყოფის კუთხით
ინტერპრეტაცია

· ტყეები, რომლებიც თამაშობს მნიშვნელოვან როლს წყალდიდობებისა და წყალმოვარდნების რეგულირების (შემცირების) კუთხით, მათ შორის მცენარეულობით დაფარული ჭალისა და ბუფერული ზონები  
· ტყეები, რომლებიც თამაშობს მნიშვნელოვან როლს მდინარეების ქვემო წელში წყლის დინების რეჟიმის შენარჩუნებაში;

· ტყეები, რომლებიც თამაშობს მნიშვნელოვან როლს სუფთა წყლით უზრუნველყოფის საქმეში მაგალითად იმ ადგილებში, სადაც ადგილობრივი მოსახლეობა დამოკიდებულია ბუნებრივ მდინარეებზე და წყაროებზე სასმელი წყლის მკიღების კუთხით, ან სადაც ბუნებრივი ეკოსისტემები თამაშობს მნიშვნელოვან როლს ციცაბო ფერდობების სტაბილიზაციაში.

გამოვლენა

· გრუნტის წყლის ფორმაციის და შევსების ზონების ირგვლივ მდებარე ტყეები 
· 200 მ ტყის დამცავი ზონები მდინარეების გასწვრივ, ტბების, წყალსაცავების და წყლის სხვა ობიექტების ირგვლივ 
· ტყის ზოლები, რომლებიც იცავს თევზის ქვირითობის ადგილებს დაცვის განსაკუთრებული ფუნქციით 
· ჭაობების, წყაროებისა და მყინვარების ირგვლივ მდებარე ტყის კორომები
· ტყის ზოლები, რომლებიც აფერხებს ღვარცოფების წარმოქმნას; მდინარის ნაპირდამცავი ზოლები ღვარცოფების პრევენციისთვის 
· სამკურნალო თვისებების მქონე არსებული მინერალური და თერმული წყლების ირგვლივ არსებული ზოლები.

HCV – 4b: ტყეები რომლებიც კრიტიკულად მნიშვნელოვან როლს ასრულებს ნიადაგის ეროზიის, მეწყერების, ქვათაცვენის ან ზვავების რისკის და/ან მათი ნეგატური ზემოქმედების შემცირების კუთხით  
ინტერპრეტაცია

ტყეები რომლებიც კრიტიკულად მნიშვნელოვანია ნიადაგის ეროზიის, მეწყერების, ქვათაცვენის ან ზვავების პრევენციის ან ამ პროცესების შედეგად გამოწვეული ნეგატიური ზეგავლენის შემცირების კუთხით.

გამოვლენა

· 35°-ზე მეტად დაქანებულ ფერდობებზე განლაგებული ტყეები 
· ტყეები რომლებიც განლაგებულია მეწყერსაშიშ, ქვათაცვენის, ზვავების ან თოვლის ჩამოწოლის კუთხით საშიშ  ტერიტორიებზე ან მათ გარშემო, რომლებმაც შესაძლოა საფრთხე შეუქმნან ადამიანების სიცოცხლეს, მათ საცხოვრებელ გარემოს, ან სხვა ინფრასტრუქტურას ან საარსებო საშუალებებს
· სუბ-ალპური ტყეების 300 მ დამცავი ზოლები 
· ტყის კიდეების 50 მ დამცავი ზოლები  

· ქარისა და წყლის ზემოქმედებისადმი მგრძნობიარე მიწებზე არსებული ტყეები
· ტყეები რომლებიც განლაგებულია შემდეგი ობიექტების გარშემო:

· საკომუნიკაციო ნაგებობები
· რკინიგზები და საავტომობილო გზები
· წყალმომარაგების ნაგებობები
· ჰიდროკვანძები და არხები
· მილსადენები
· ელექტროგადამცემი ხაზები
· საბაგირო გზები და სათხილამურო ტრასები
· ტურისტული და საფეხმავლო ბილიკები
· პირუტყვის გადასარეკი ტრასები. 

HCV – 4c:  ტყეები, რომლებიც წარმოადგენს მნიშვნელოვან ხანძარსაწინააღმდეგო ბარიერებს: 
· ტყეები, ჭაობები და სხვა ეკოსისტემები, რომლებიც დამცავ ბარიერს ქმნის გამანადგურებელი ხანძრებისგან, რომლებმაც შესაძლოა საფრთხე შეუქმნას ადამიანთა დასახლებას, ინფრასტრუქტურას ან სხვა HCV-ებს.

შეფასების პროცედურა
1. HCV 4-ის არსებობასთან დაკავშირებით არსებული საუკეთესო ინფორმაციის იდენტიფიცირება. განსაკუთრებული ყურადღება უნდა მიექცეს ტყის ინვენტარიზაციის განახლებულ მონაცემებს (თუ ხელმისაწვდომია).
2. პოტენციური HCV 4 ჩამონათვალებისა და რუქების მომზადება.

3. დაინტერესებულ მხარეებთან კონსულტაციების გავლა შეგროვებულ ინფორმაციასთან დაკავშირებით. 
4. დაინტერესებულ მხარეებთან კონსულტაციების შედეგების საფუძველზე, მომზადებული ჩამონათვალებისა და რუქების დამტკიცება ან დამატებითი საველე მოკვლევის ჩატარება HCV 4-ის იდენტიფიცირებისთვის. 
ზოგადი რეკომენდაციები მართვასთან მიმართებაში (HCV 4a, b და c)
· ტყის მართვის ძირითადი მიზანი HCV 4-თან მიმართებაში არის ტყის ეკოსისტემების იმ სერვისების შენარჩუნება, რომლებიც ასოცირებულია ამ კონკრეტულ ღირებულებებთან; 
· ძირითადი სატყეო ოპერაციები HCV 4 ტყეებში არის გამოხშირვა და სანიტარული ჭრები - პირველადი ან პირველადთან მიახლოებული ტყეების შენარჩუნება ან აღდგენა 
· მერქნის დამზადება უკიდურესად შეზღუდულია და უმეტეს შემთხვევებში (მაგ.  35°-ზე მეტად ციცაბო ფერდობებზე) უნდა აიკრძალოს; ყველაზე მოწყვლად ადგილებზე უნდა აიკრძალოს სატყეო გზების გაყვანა  

· იქ, სადაც ნებადართულია ჭრა, გამოყენებულ უნდა იქნას გარემოსათვის უვნებელი ტექნოლოგიები (მაგ. მორთრევა ბაგირების გამოყენებით) 
· მართვის ღონისძიებების განხორციელებისას ტყის ნიადაგის საფარი მნიშვნელოვნად არ უნდა დაზიანდეს.
HCV 5. მოსახლეობის საჭიროებები. ადგილობრივი თემების ან მკვიდრი ხალხების ძირითადი საჭიროებებისთვის (შემოსავლის წყარო, ჯანდაცვა, კვება, წყალი და ა.შ.) აუცილებელი ადგილები და რესურსები, რომლებიც ამ თემების ან მკვიდრი ხალხების მონაწილეობითაა იდენტიფიცირებული. 
ინტერპრეტაცია

HCVRN-ის ზოგადი მითითებების თანახმად, ტერიტორია ან რესურსი რომელიც ფუნდამენტალურია ადგილობრივი მოსახლეობის ძირითადი საჭიროებების დასაკმაყოფილებლად  იმ შემთხვევაში, თუ ის მომსახურეობა, რომელსაც იგი უზრუნველყოფს შეუცვლელია (მაგ. თუ ალტერნატივა არ არის ადვილად ხელმისაწვდომი ფიზიკურად ან ფინანსურად) და თუ მისი დაკარგვა ან შემცირება სერიოზულად დააზიანებს დაინტერესებულ მხარეებს. 
გამოვლენა

· ადგილობრივი მოსახლეობის მიერ ტყის არა-მერქნული პროდუქტების შეგროვების ადგილები, რომლებიც მნიშვნელოვან როლს ასრულებს მათი არსებობისთვის, მათ შორის შემდეგი პროდუქტების: 
· გარეული ხილი და კენკრა
· ფოთლოვანი ბოსტნეული და მცენარეები დასამწნილებლად
· სუნელი და საკმაზო მცენარეები
· საკვებად ვარგისი სოკოები
· სამკურნალო მცენარეები. 
· ტყის ტერიტორიები, სადაც თაფლის დამზადებისთვის საჭირო საუკეთესო მცენარეების მაღალი კონცენტრაცია აღინიშნება, მათ შორის ტრადიციული (უშუალოდ ხეების გამოყენებით) მეფუტკრეობა 
· მეფუტკრეობისთვის გამოყენებული ტყიანი ტერიტორიები (ძირითადად ტყის კორომები, სადაც მრავლად არის ცაცხვისა (Tilia spp.) და წაბლის (Castanea sativa) ხეები), რომლებიც, იმავდროულად, მონაწილეობს სასოფლო-სამეურნეო კულტურების დამტვერვაში (სადაც ფუტკრებს არ შეუძლიათ არსებობა მხოლოდ სასოფლო-სამეურნეო ლანდშაფტებში, ტყის გარეშე) 
· მერქნული რესურსებით სარგებლობისთვის მნიშვნელოვანი ტყეები: 
· ტყეები, რომელთაც დიდი მნიშვნელობა აქვთ  სოფლის თემებისათვის საშეშე და სამასალე მერქნის თვალსაზრისით,  და რომელთაც არ აქვთ ენერგიის წყაროს  ან სამშენებლო მასალის სხვა ალტერნატივა. 
· ეროვნული და რეგიონული მნიშვნელობის ტურისტული ბილიკების ირგვლივ არსებული ტყის ზოლები. 
შეფასების პროცედურა
1. HCV 5-ის არსებობასთან დაკავშირებით არსებული საუკეთესო ინფორმაციის იდენტიფიცირება. 
2. დაინტერესებულ მხარეებთან (ადგილობრივ თემებთან) კონსულტაციების გავლა შეგროვებულ ინფორმაციასთან დაკავშირებით. 
3. პოტენციური HCV 5 ადგილების ჩამონათვალებისა და რუქების დამტკიცება ადგილობრივ თემებთან ურთიერთობისას. 
ზოგადი რეკომენდაციები მართვასთან მიმართებაში: 
· იმ ტყეების მახასიათებლების შენარჩუნება და განმტკიცება, რომლებიც ადგილობრივი მოსახლეობის შემოსავლის წყაროს შენარჩუნებას უწყობს ხელს (მაგ. თავისუფალ ტერიტორიაზე ენერგო პლანტაციების შექმნა, რომლებიც შედგება ხის ადგილობრივი სახეობებისგან) 
· იდენტიფიცირებულ HCV 5 ტერიტოროებზე ნებისმიერი მართვის ღონისძიების შემუშავება და დაგეგმვა ადგილობრივი თემების წარმომადგენლებსა და წევრებთან თანამშრომლობით
· ადგილობრივი თემებისთვის ტყის ინვენტარიზაციის მონაცემებისა და ტყის მართვის გეგმების ხელმისაწვდომობის უზრუნველყოფა. 
HCV 6: კულტურული ღირებულებები. ადგილები, რესურსები, ჰაბიტატები და ლანდშაფტები, რომლებიც მნიშვნელოვანია გლობალური ან ეროვნული კულტურული, არქეოლოგიური ან ისტორიული თვალსაზრისით, და/ან კრიტიკულად მნიშვნელოვანია ადგილობრივი თემებისა და მკვიდრი ხალხების ტრადიციული კულტურებისთვის კულტურული, ეკოლოგიური, ეკონომიკური და/ ან რელიგიური/ სიწმინდის თვალსაზრისით, რომელთა იდენტიფიცირება მოხდა ამ თემებისა და მკვიდრი ხალხების მონაწილეობით.  
· ეროვნულ დონეზე, ან ადგილობრივი თემების ტრადიციული კულტურებისთვის კრიტიკული ისტორიული, კულტურული, ეკოლოგიური ან რელიგიური მნიშვნელობის მქონე ადგილები - მაგალითად ხატის ტყეები - სალოცავის ტყეები, საფარი ტყეები (ეკოლოგიური (დამცავი) ტყეები სოფლების თავზე), რამდენიმე ასეული წლის ხნოვანების მქონე ცალკეული ხეები.
შეფასების პროცედურა
1. HCV 6-ის არსებობასთან დაკავშირებით არსებული საუკეთესო ინფორმაციის იდენტიფიცირება. 
2. დაინტერესებულ მხარეებთან კონსულტაციების გავლა შეგროვებულ ინფორმაციაზე, რომელიც დაკავშირებულია მემკვიდრეობის, კულტურულ, არქეოლოგიურ და ისტორიულ ადგილებთან. 
3. ასეთი პოტენციური HCV 6 ადგილების ჩამონათვალებისა და რუქების დამტკიცება დაინტერესებულ მხარეებთან ურთიერთობის პროცესში.
4. კონსულტაციები დაინტერესებულ მხარეებთან (ადგილობრივ თემებთან) შეგროვებულ ინფორმაციაზე, რომელიც დაკავშირებულია ადგილობრივი თემების ტრადიციული კულტურებისთვის კრიტიკული კულტურული, ეკოლოგიური, ეკონომიკური ან რელიგიური/ სიწმინდეების მნიშვნელობის მქონე ადგილებთან.
5. ასეთი პოტენციური HCV 6 ადგილების ჩამონათვალებისა და რუქების დამტკიცება დაინტერესებულ მხარეებთან ურთიერთობის პროცესში.
ზოგადი რეკომენდაციები მართვასთან მიმართებაში 
· ტყეების იმ მახასიათებლების შენარჩუნება და განმტკიცება, რომლებიც ხელს უწყობს ღირებულებებს HCV 6 ფარგლებში (მაგ. გარკვეულ ადგილებში ჭრის შეზღუდვა ან აკრძალვა) 
· იდენტიფიცირებულ HCV 6 ტერიტოროებზე ნებისმიერი მართვის ღონისძიების შემუშავება და დაგეგმვა ადგილობრივი თემების წარმომადგენლებსა და წევრებთან მჭიდრო თანამშრომლობით
· ადგილობრივი თემებისთვის ტყის ინვენტარიზაციის მონაცემებისა და ტყის მართვის გეგმების ხელმისაწვდომობის უზრუნველყოფა. 
4. გამოყენებული ლიტერატურა 
FSC დოკუმენტები 
FSC-STD-40-005 V3-1, მოთხოვნები FSC კონტროლირებადი მერქნის მომარაგებისთვის 
FSC-STD-30-010 V2-0 FSC კონტროლირებადი მერქნის სტანდარტები ტყის მართვის საწარმოებისთვის 
FSC-DIR-40-005 FSC კონტროლირებადი მერქნის დირექტივა  

FSC-STD-20-012 ტყის მართვის საწარმოებში FSC კონტროლირებადი მერქნის შეფასების სტანდარტები 
FSC-PRO-60-002 V3-0 EN FSC რისკების ეროვნული შეფასების შემუშავება და დამტკიცება 
FSC-PRO-60-002a V1-0 EN FSC რისკების შეფასების ეროვნული ჩარჩო დოკუმენტი 
FSC-STD-20-011 აკრედიტაციის სტანდარტები მიწოდების ჯაჭვების შეფასებისთვის 
FSC-STD-01-001 (ვერსია 4-0) EN FSC ტყის მეურვეობის პრინციპები და კრიტერიუმები 
HCV რესურსების ქსელის სახელმძღვანელო მითითებები  
· ბრაუნი ე., ნ. დადლი, ა. ლინდჰე, დ.რ., მუჰტამანი, ლ. სტიუარტი და ტ. სინოტი (რედაქტორები). 2013 წ. (ოქტომბერი). ზოგადი სახელმძღვანელო მითითებები მაღალი საკონსერვაციო ღირებულებების იდენტიფიცირებისთვის. HCV რესურსების ქსელი. 74 გვ. 
· ბრაუნი ე., და მ.ჯ.მ. სენიორი. 2014 წ. (სექტემბერი). ზოგადი სახელმძღვანელო მითითებები მაღალი საკონსერვაციო ღირებულებების მართვისა და მონიტორინგისთვის. კარგი პრაქტიკის გზამკვლევი HCV-ების ადაპტაციური მართვისთვის. – 66 გვ. 
· რეკომენდაციები მაღალი საკონსერვაციო ღირებულებების 5 & 6 იდენტიფიცირების, მართვისა და მონიტორინგის გაუმჯობესებისთვის. სემინარის ანგარიში. 2014 წ. 29 აპრილი - 1 მაისი. MJ გრანდ ოტელი, აკრა, განა. – 36 გვ. 
· სტიუარტ კრისტოფერი, ჯორჯ პერპეტუა, რაიდენ ტიმი და ნუსბაუმ რუთი. კარგი პრაქტიკის სახელმძღვანელო მითითებები მაღალი საკონსერვაციო ღირებულებების შეფასებისთვის. პრაქტიკული გზამკვლევი პრაქტიკოსებისთვის და აუდოტირებისთვის. პროფორესტი, ოქსფორდი. პირველი გამოცემა, 2008 წ. ივლისი. – 48 გვ. 
· რაიდენ ტიმი. მაღალი კონსერვაციული ღირებულების ტყის (HCVF) შეფასება, მართვა და მონიტორინგი. პროფორესტი, ოქსფორდი. 32 გვ.
საქართველოს კანონმდებლობა: 
· ტყის კოდექსი, 1999 წ.
· კანონი დაცული ტერიტორიების სისტემის შესახებ, 1996 წ.  
· ტყის ზონირების დირექტივა, 2014 წ. (მუშა ვერსია) 
· ბიომრავალფეროვნების ეროვნული სტრატეგია და სამოქმედო გეგმა საქართველოსთვის 2014 – 2020 წ.წ.
საერთაშორისო კვლევები:

· http://wwf.panda.org/about_our_earth/ecoregions/caucasus_temperate_forests.cfm       

· ოლსონი მ.დ., 2002 წ.  გლობალ 200: პრიორიტეტული ეკორეგიონები გლობალური კონსერვაციისთვის. მისურის ბოტანიკური ბაღის ქრონიკები 89(2):199-224. 
· http://www.conservation.org/How/Pages/Hotspots.aspx   

· WWF/IUCN. 1994. მცენარეთა ბიომრავალფეროვნების ცენტრები: მათი კონსერვაციის გრანკვლევი და სტრატეგია. ტ. 2. დევისი ს. დ., ვ. ჰ. ჰეივუდი და ა. კ. ჰამილტონი (რედაქტორები).WWF/IUCN, კემბრიჯი, გაერთიანებული სამეფო
· პოტაპოვი კ., იაროშენკო ა., ტურუბანოვა ს., დუბინინი მ., ლესტადიუსი ლ., ტიესი კ., აკსიონოვი დ., ეგოროვი ა,მ იესიპოვა ი., გლუშკოვი ი., კარპაჩევსკი მ., კოსტიკოვა ა., მანიშა ა., ცუბიკოვა ე., ჟურავლიოვა ი. 2008 წ. მსოფლიოს ხელუხლებელი ტყიანი ლანდშაფტების რუქაზე დატანა დისტანციური ზონდირების საშუალებით. ეკოლოგია და საზოგადოება, 13 (2) 
საქართველოსთვის HCVF-ების იდენტიფიცირებასთან დაკავშირებით ადრე ჩატარებული კვლევები: 
· ბიომრავალფეროვნების კონსერვაციის საქართველოს მეხუთე ეროვნული ანგარიში. 2015 წ. მომზადებულია გარემოსა და ბუნებრივი რესურსების დაცვის სამინისტროს მიერ 
· ლობჟანიძე ბ., 2010 წ. რეკომენდაციები საქართველოს ტყეების ზონირებისთვის მათი ფუნქციონალური დანიშნულების მიხედვით და ტყის ეკოსისტემების მდგეადი და ინტეგრირებული მართვის სახელმძღვანელო მითითებები. მომზადებულია ევროკავშირისა და ავსტრიის განვითარების სააგენტოს მიერ დაფინანსებული პროგრამის „სატყეო კანონმდებლობის აღსრულების უზრუნველყოფა და მართვის გაუმჯობესება ევროპის სამეზობლო პოლიტიკის აღმოსავლეთ ქვეყნებსა და რუსეთში“  (ENPI FLEG) ფარგლებში. 
· ძნელაძე მ., WWF ამიერკავკასიის ოფისი, კალემი ს., WWF თურქეთის ოფისი და ზაზანაშვილი ნ.,  WWF ამიერკავკასიის ოფისი. 2005 წ. მაღალი კონსერვაციული ღირებულებების იდენტიფიცირება სამხრეთ-დასავლეთ საქართველოსა და ჩრდილო-აღმოსავლეთ თურქეთში: ტრანს-სასაზღვრო კოლხური ტყიანი ლანდშაფტების მაგალითი. პროექტი დააფინანსა რეკონსტრუქციისა და განვითარების საერთაშორისო ბანკმა (IBRD ან World Bank), განვითარების საერთაშორისო ასოციაციამ (IDA) და WWF ამიერკავკასიის ოფისმა. მსოფლიო ბანკი/WWF ტყის კონსერვაციისა და მდგრადი გამოყენების ალიანსის ფარგლებში.
ტერინების ლექსიკონი
ძირითადი ეკოსისტემური სერვისები – სარგებელი, რომელსაც ხალხი იღებს ეკოსისტემებიდან, მათ შორის ისეთი სერვისები, როგორიცაა საკვები და წყალი; მარეგულირებელი სერვისები, როგორიცაა წყალდიდობების, გვალვის, მიწის დეგრადაციის და დაავადებების რეგულირება; კულტურული სერვისები, როგორიცაა სარეკრეაციო, სულიერი, რელიგიური და სხვა სახის არამატერიალური სარგებელი; და მხარდამჭერი სერვისები, როგორიცაა ნიადაგის ფორმირება და საკვები ნივთიერებების ციკლური წარმოქმნა.
ადგილობრივი თემების ძირითადი საჭიროებები – მოიცავს, მაგრამ არ შემოიფარგლება შემდეგით: სასმელად და სხვა მიზნებით ყოველდღიურად მოსახმარი წყლის უნიკალური წყაროები; საკვების, სამედიცინო საშუალებების, საწვავის, სამშენებლო და ხელოსნობის რესურსები; საკვები კულტურების და საარსებო სასაქონლო კულტურების წარმოება; სასოფლო- სამეურნეო ნაკვეთების დაცვა უარყოფითი მიკროკლიმატისგან და მიწათმოქმედების ტრადიციული პრაქტიკა. 
კრიტიკული სიტუაციები – ეკოსისტემური სერვისი კრიტიკულია, თუ ამ სერვისის შეწყვეტა შექმნის კატასტროფული ან კუმულაციური უარყოფითი ზემოქმედების საფრთხეს ადგილობრივი თემების კეთილდღეობასთან, ჯანდაცვასა და არსებობის შენარჩუნებასთან მიმართებაში, მნიშვნელოვანი ინფრასტრუქტურის (გზები, კაშხლები, წყალსაცავები, ჰიდრო-ელექტრო სქემები, სარწყავი სისტემები, შენობები და ა.შ.) ფუნქციონირებასთან ან სხვა HCV-ებთან მიმართებაში. 
ენდემური სახეობები  –  სახეობები, რომლებიც გვხვდება შეზღუდულ გეოგრაფიულ რეგიონში, რომლის მასშტაბები შეიძლება იცვლებოდეს უნიკალური ადგილიდან ან გეოგრაფიული ობიექტიდან (კუნძული, მთაგრეხილი ან მდინარის აუზი) პოლიტიკურ ან ადმინისტრაციულ საზღვრამდე. 
ფუნდამენტური [ტყიანი ადგილები და რესურსები] – ასეთ ადგილზე ბუნებრივი ესურსების კარგვა მნიშვნელოვან ზემოქმედებას მოახდენს რესურსების მოწოდებაზე და შეამცირებს ადგილობრივი თემების კეთილდღეობას. 
ჰაბიტატი – ადგილი ან რაიონის ტიპი, სადაც გვხვდება ორგანიზამი ან პოპულაცია. 
IUCN ეკოსისტემების წითელი ნუსხა – ახალი ინსტრუმენტი და გლობალური სტანდარტი ეკოსისტემების სტატუსის შესაფასებლად, რომელიც გამოიყენება ადგილობრივ, ეროვნულ, რეგიონალურ და გლობალურ დონეზე. 
ადგილობრივი თემები – თემები, რომლებიც ტყის მართვის ერთეულის ფარგლებში ან მიმდებარედ ცხოვრობენ, ასევე ისინი, როლებიც საკმაოდ ახლოს ცხოვრობენ, რის გამოც მნიშვნელოვან ზემოქმედებას ახდენდნენ მართვის ერთეულის ეკონომიკაზე ან გარემოსდაცვით ღირებულებებზე, ან მართვის ღონისძიებებმა ან მართვის ერთეულის ბიოფიზიკურმა ასპექტებმა შეიძლება იქონიოს მნიშვნელოვანი ზემოქმედება მათ ეკონომიკაზე, უფლებებზე ან გარემოზე. 
თავშესაფარი (რეფუგიუმი) – იზოლირებული რაიონი, სადაც არ მოხდა ინტენსიური ცვლილებები, ჩვეულებრივ, კლიმატის ცვლილების ან მაგ. ადამიანების მიერ გამოწვეული დარღვევების შედეგად, და სადაც რეგიონისთვის ტიპიურ მცენარეებს და ცხოველებს შეუძლიათ არსებობის შენარჩუნება. 
საფრთხის ქვეშ და/ ან გადაშენების საფრთხის ქვეშ მყოფი სახეობები  – სახეობები, რომლებიც  IUCN-ის მიერ კლასიფიცირებულია, როგორც მოწყლვადი (VU), საფრთხის ქვეშ მყოფი (EN) და კრიტიკული საფრთხის ქვეშ მყოფი (CR) გლობალურ ან რეგიონალურ დონეზე, ან რომლებით ვაჭრობაც რეგულირდება საერთაშორისო ხელშეკრულებებით (მაგ. CITES), ასევე საერთაშორისო დონეზე დაცული სახეობები. 
მსოფლიოს ხელუხლებელი ტყიანი ლანდშაფტები (IFL-ები) – ბუნებრივი ეკოსისტემების უწყვეტი სივრცე ტყის არსებული განფენილობის ზონაში, სადაც არ შეინიშნება ადამიანის საქმიანობის მნიშვნელოვანი ნიშნები, და საკმარისად დიდია, რათა შესაძლებელი იყოს მკვიდრი ბიომრავალფეროვნების, მათ შორის სახეობების ფართო სპექტრის სიცოცხლისუნარიანი პოპულაციების შენარჩუნება. 
� ადაპტირებულია FSC-ის საერთაშორისო სტანდარტებიდან - FSC-ის ტყის მდგრადი მართვის პრინციპები და კრიტერიუმები (FSC-STD-01-001 V5-2 EN)


� ამ კონტექსტში ორგანიზაცია ნიშნავს კომპანიას ან სხვა ერთეულს, რომელიც წარმოადგენს FSC მიწოდების ჯაჭვის (Chain of Custody, CoC) სერტიფიკატის მფლობელს (და სერტიფიცირებული ხე-ტყის გამყიდველს) და მიზნად ისახავს კონტროლირებადი მერქნის სტატუსის მქონე მერქნის შესყიდვას, რათა შეურიოს საკუთარ სერტიფიცირებულ ხე-ტყეს 


� მომწოდებელთა რიცხვში შედის ხე-ტყის დამამზადებელი და/ან მერქნის დამამუშავებელი კომპანიები, რომლებიც მერქნის და მერქნის პროდუქტების მოწოდებას ახორციელებენ მკაფიოდ განსაზღვრული საზღვრების მქონე FMU-(ები)დან. 


� შეფასებას ახორციელებს ორგანიზაცია შესაფასებელი ტყის მართვის ერთეულის (FMU) ფარგლებში, რომელსაც მართავს პოტენციური CW მომწოდებელი 


� ეს მხოლოდ ზოგადი რეკომენდაციებია; საჭიროების შემთხვევაში პოტენციურ CW მომწოდებლებს უნდა ეთხოვოთ დამატებითი, უფრო კონკრეტული მართვის ღონისძიებების შემუშავება და განხორციელება; თუ ხდება გარკვეული HCV-ების ურთიერთგადაფარვა, პრიორიტეტი უნდა მიენიჭოს ტყით სარგებლობის უფრო მკაცრი შეზღუდვის რეჟიმს 





